
〈姓林。　入眼風光似世情金裳玉質轉分明額黄十二誰分似。疑是仙人成智瓊　氷𩱿玉骨一枝春風格南昌舊子真誰幻神仙黄白術。時裝近〉

〈日太尖新。　玄天黄露真顔色。金步摇中顫舞娃。更倩南窗書妳味不妨來伴太常齋。　和𡙡心事歲寒姿若弟風標舍更誰謾道色輕花更艶。陳〉

〈詩。幾成塗抺水邊枝。　詩翁曾住玉皇家。剛與梅花定等差。染上鞠衣宫様。淺。練裙縞恍覺無華李龍高詩雲葉重重護雪花。玉人隱隱隔窗紗雖〉

〈然不帶微酸味免與時人置齒牙。方澄孫絅錦小藁香清還耐久。粲粲鏤金葩。想見蜂為蠟。單方采此花喻良能香山集亦好園海紅黄香梅着子〉

〈戲成小詩。　一枝濃艶倚東風。千葉輕黄點翠叢。占得娉婷仍結子。故應花果譜兼通。綦崇禮北海集和東園黄香梅之作因復勸游。　寒梅殘幾〉

〈枝。插花無黯髮。僧房不得地飄零人所忽谿風晚來急尋香堆碎月不料東城春。嬌黄方秀發新詩寓佳賞。留情寧一物芳卉满春山籃輿來莫歇〉

〈朱翌潜山集題山谷姚黄梅花　姚黄富貴江梅妙俱是花中第一流。戲出小詩花一様先生下筆與春謀。許綸涉齋集多葉似太繁淺裝還越様〉

〈格韻細題評逺出紅梅上王灼頤堂集雖無適俗韻亦有可憐香。定自嫌朱粉。翻成點點黄洪迠盤洲集傅粉壓湥粧施朱媿宫様。一點眉間黄散〉

〈在横枝上。謝邁幼槃集春日黄香梅花二首。　臘梅初與雪爭姸。素艶寒香亦可怜。政使北風吹得盡。一枝金蓓始嫣然。　傍人如笑不勝姸曾是〉

〈尋芳向臘前縱使游蜂能拂掠含酸結子為誰圓彭汝礪鄱陽集陳師道教授示黄香梅詩次韻呈正夫學士三首　美色絶殊衆暗香時着人齊〉

〈州中州也。終自别。不比嶺頭春。　可但深宜晚。須知巧耐寒。北人渾未識秪作地棠看　舊作酴醾白新翻蛺蝶黄不須多變態固自有真香不獨〉

〈看花懶吟詩味亦忌此花誰可賦。顧曲有周郎。程公許滄州塵缶偏緗枝滌露最鮮明瓊佩歸來帶宿酲莫向人間强分别一般品職列三清陳畢萬〉

〈晏窩梅花集句五言二首。妬雪來相并杜牧。偷傳半額黄。吕居仁壽陽當效此左緯迷國更須香陳無已　新梅百葉黄陳無已。愈更發清香吕居〉

〈仁。國艶寧施粉。曾肇。輕盈淡薄粧徐俯　七言二首。　良夜曾期宴蘂宫韓持國。官衣黄帶御爐風。山谷檀心更作龍涎吐東坡。一種清香廣座中〉

〈舒亶　瀹雪凝酥點嫩黄洪偶先紅杏占年芳荆公何人會得春風意東坡。别作人間一品香舒亶盧疏齋集犬仙子用韻和趙平逺折贈黄香梅〉


〈之作。并序致政宣慰平逺趙公園館黄香梅始華折枝走伻仍賦樂府天仙子藉以見餉用韻和之聊答盛意　半額淡粧鸞影翠約畧玉人新病起〉

